
He Aratohu Kaiako:

E hora nei ënei aratohu kia ähei ai te kaiako ki te tiaki kia whaitake, kia rite ngä aromatawai mä te whakamahi i tënei rauemi aromatawai.

Horopaki/Wähi:

Ko tënei mahi aromatawai, he körero rangahau.  I roto i tënei ngohe, ka taea e te äkonga te whakatakoto körero ki mua i te karaehe o te kura, mö ngä rangona körero o te wä, kua whakaritea e ia.

Ngä Tikanga:

· Ka mätakitaki ngä äkonga i Te Karere i te pouaka whakaata / i te rïpene whakaata ränei.

· Ka pänui te äkonga i ngä momo nüpepa.

· Ka uru atu pea ki roto i Te Kete Ipurangi, tirohia he kaupapa pai ki a ia hei kaupapa körero.  Ka uiui pea te äkonga i tëtahi tangata whaitake.  

· I roto i ënei tirohanga, ka whiriwhiri te äkonga i tëtahi kaupapa hei körero mäna.  

· Ka whakaritea täna körero i te käinga.  Ao ake i te rä ka tü te äkonga ki te whakatakoto i tana kaupapa körero.

· Me tïmata ki tëtahi mihi whakatau e hängai ana ki te kaupapa körero.
· Kia tekau meneti te roa o täna körero.  Ka mahia tënei i te kura.

· Ka aromatawaitia te äkonga mö täna whakamahi i ngä pükenga körero o te reo e hängai ana ki te Köeke 6 i roto i Te Reo Mäori i roto i Te Marautanga o Aotearoa.
Ngä Rauemi:

· He pouaka whakaata – hei tauira te ao whänui

· He rïpene whakaata, hei tauria häkinakina, märena, huritau, whakataetae kapahaka

· Ngä momo nüpepa

· He rorohiko

· He kete ipurangi

· He mihini tango whakaahua hei uiui i tëtahi tangata

· He mihini tango körero

· He taputapu hei whakahaere i te wä

Möhiohio Äpiti:

Kia oti pai i te äkonga tënei kaupapa i roto i te rua tekau mä whä haora.

Puka Tohutohu Äkonga

Ngä Aratohu

Tënä koe e te äkonga

Ko tënei mahi aromatawai, he körero rangahau.  E whä ngä wähanga kei tënei mahi:

· Ka rangahau koe i tëtahi kaupapa rangona körero;

· Ka mätakitaki koe i Te Karere i runga i te pouaka whakaata, i te rïpene ataata ränei;

· Ka pänui koe i ngä momo nüpepa;

· Ka kimi pea koe i tëtahi kaupapa i runga i Te Kete Ipurangi;

· Ka uiui pea koe i tëtahi tangata whaitake.

· I roto i ënei tirohanga ka whiriwhiri koe i tëtahi kaupapa pai ki a koe. 

· Whakaritea täu körero i te käinga.  Ao ake i te rä, ka tü koe ki te whakatakoto i täu kaupapa körero;  Ka tïmata ki tëtahi mihi whakatau e hängai ana ki te kaupapa körero;
· Kia 10 meneti te roa o tö kaupapa körero.  Me tü pakari koe i mua i te karaehe me te kaiako ki te körero i tö kaupapa.

Mahere Aromatawai: TRR/1/2 – C2: “Te Karere”

	Tümahi
	Taunakitanga – Paetae
	Taunakitanga – Kaiaka
	Taunakitanga – Kairangi

	Ko te whakapuaki i tëtahi korero kua rangahautia.
	· Ka whakaputa whakaaro mö te kaupapa körero kua whiriwhirihia, ä, he hängai hoki te reo ki te kaupapa, ki te horopaki me te hunga whakarongo.

· Ahakoa kei te pakari haere tonu tana tü, kei te hono tonu töna reo ä-tinana ki äna i körero ai.

· Kei te whakamahia ngä kupu, ngä kïanga, ngä rerenga körero hoki i te köeke e tika ana mö tënei reanga.


	· Ka whakaputa whakaaro whänui mö te kaupapa körero kua whiriwhirihia, ä, he hängai hoki te reo ki te kaupapa, ki te horopaki me te hunga whakarongo.

· Kei te pakari tana tü, ä kei te tautoko hoki töna reo ä-tinana ki äna i körero ai.

· He mäia te whakamahi i ngä kupu, i ngä kïanga, i ngä rerenga körero o te köeke e tika ana mö tënei reanga.
	· Ka whakaputa whakaaro whänui, höhonu hoki mö te kaupapa körero kua whiriwhirihia, ä, he hängai hoki te reo ki te kaupapa, ki te horopaki me te hunga whakarongo.

· Kua mäia tana tü, me te pänga anö ö te reo ä-tinana ki äna i körero ai, hikohiko ana.

· He maia te whakaniko i ngä kupu, i ngä kïanga, o ngä rerenga körero i te köeke e tika ana mö tënei reanga.




Mai i ngä taunakitanga katoa ka whakatau ai te aromatawai.

